
માતાપિતા / સંભાળકર્તા / વાલી માટે માહિતી અને સંમતિપત્ર
2024 શાળા પ્રત્યેના દૃષ્ટિકોણ પર સર્વેક્ષણ

વ્હાલા માતાપિતા / સંભાળકર્તા / વાલી,
અમે તમને 2024 શાળા પ્રત્યેના દૃષ્ટિકોણ પર સર્વેક્ષણ (AtoSS) અંગે જાણ કરવા લખી રહ્યાં છીએ જે ધોરણ 4થી 12નાં બધી જ સરકારી શાળાઓનાં વિદ્યાર્થીઓ પર કરવામાં આવશે.
સર્વેક્ષણ વિશે
AtoSS એ વાર્ષિક ધોરણે થતું વિદ્યાર્થીઓ માટે સ્વૈચ્છિક સર્વેક્ષણ છે, જે શિક્ષણ વિભાગ દ્વારા શાળાઓ અને વિભાગને વિદ્યાર્થીઓની ધારણા અને શાળાના અનુભવની સમજ મેળવવામાં મદદ માટે કરવામાં આવે છે. વિદ્યાર્થીઓની સહભાગિતા, સુખાકારી અને ગુણવત્તાયુક્ત સૂચનોને સુધારવાનાં સાધન તરીકે અમે વિદ્યાર્થીઓનાં અભિપ્રાયને મહત્ત્વ આપીએ છીએ અને તમારા બાળકને તેમની શાળા, તેમના શિક્ષણ, સાથીદારો સાથેનાં સંબંધો, ઉલ્લાસિતતા, ધાકધમકી, આરોગ્ય અને સુખાકારી, શારીરિક પ્રવૃત્તિ અને સામાન્ય જીવનનાં સંબંધમાં તેમના વિચારો અને લાગણીઓ વિશે પૂછીશું.
ઓરિમા (ORIMA) રિસર્ચ પ્રો. લિ.ને વિભાગ દ્વારા આ ઓનલાઇન સર્વેક્ષણનાં સંચાલન માટે કરારબદ્ધ કરવામાં આવ્યું છે અને તે ટેલિફોન હોટલાઇન અને ઇમેલ દ્વારા સર્વેક્ષણનાં સમયગાળા દરમ્યાન શાળાઓને ટેકો પૂરો પાડશે.
આ વર્ષે, આ સર્વેક્ષણ તમારી શાળામાં 27th May તારીખો વચ્ચે કરવામાં આવશે.
ફાયદા શું છે?
યુવાનોને પોતાની વાત જણાવવાની મજા આવે છે! આ સર્વેક્ષણ લગભગ 20 વર્ષથી ચાલી રહ્યું છે અને તમારા બાળકના શાળા પ્રત્યેના અનુભવને સુધારવા માટે કાર્યક્રમો અને પ્રવૃત્તિઓનું આયોજન કરવા માટે શાળાઓને વિદ્યાર્થીઓના મંતવ્યો સમજવામાં મદદરૂપ થવામાં અમૂલ્ય છે. સર્વેક્ષણના પ્રતિભાવો શિક્ષણ વિભાગને એ સમજવામાં પણ મદદ કરે છે કે, વિદ્યાર્થીઓના ભણતરના અનુભવોને કેવી રીતે સુધારી શકાય છે.
જોખમો શું છે?
આમ તો આમાં ભાગ લેવાથી કોઇ જોખમોની અમે અપેક્ષા રાખતા નથી, પણ કેટલાક વિદ્યાર્થીઓને સર્વેક્ષણના કેટલાક પ્રશ્નો વ્યક્તિગત અને સંવેદનશીલ લાગી શકે છે. જો તમે તમારા બાળકને ભાગ લેવા માટે સંમત થાઓ, અને જો આ સર્વેક્ષણ તેમના મનને અશાંત કરે અથવા અસ્વસ્થ કરે તો તેઓ કોઇ પણ પ્રશ્નો છોડી દઇ શકે અથવા કોઇ પણ તબક્કે તેમાંથી બહાર પણ નીકળી શકે છે. વિદ્યાર્થીઓને મદદ કરવા સર્વેક્ષણ દરમિયાન એક શિક્ષક હાજર હશે.
આ પ્રશ્નોની પસંદગી ઓસ્ટ્રેલિયા અને સમગ્ર વિશ્વમાં ઉપયોગમાં લેવાતા માન્ય સર્વેક્ષણ સાધનોમાંથી કરવામાં આવે છે, તે મજબૂતીઓ (આવડત, જ્ઞાન અને ક્ષમતાઓ)-આધારિત હોય છે અને દર વર્ષના સ્તરના જૂથને અનુકૂળ હોય તે રીતે તૈયાર કરવામાં આવે છે.
મારા બાળકને શું કરવાનું કહેવામાં આવશે?
તમારા બાળકને આ સર્વેક્ષણ, ઓનલાઇન વર્ગના સમય દરમિયાન આ માટે જ ખાસ તૈયાર કરેલ સલામત ઓનલાઇન સર્વેક્ષણ વ્યવસ્થાનો ઉપયોગ કરીને પૂરું કરવાનું કહેવામાં આવશે. એ નોંધવું અગત્યનું છે કે અમે કોઇ પણ રીતે તમારા બાળકની "પરીક્ષા" લઇ રહ્યા નથી. કૃપયા નોંધશો:
· આ સર્વેક્ષણમાં ભાગ લેવું વિદ્યાર્થી માટે સ્વૈચ્છિક છે અને વિદ્યાર્થી ગમે તે સમયે તેમાંથી બહાર નીકળી શકે છે.
· બધા જ વિદ્યાર્થીઓ ભાગ લઇ શકે તે માટે સર્વેક્ષણ વિવિધ પ્રકારના અલગ-અલગ સંસ્કરણોમાં ઉપલબ્ધ છે.
· સર્વેક્ષણ પૂરું કરતાં 20-45 મિનિટ લાગી શકે છે.
મારા બાળકની ગોપનીયતાનું રક્ષણ કઇ રીતે કરવામાં આવશે?
સર્વેક્ષણ પૂરું કરવા માટે તમારા બાળકને તેમના શિક્ષક એક અનન્ય લૉગિન આપશે. વિદ્યાર્થીઓનું લૉગિન એ એક આપવામાં આવેલ ઓળખકર્તા છે, જેનો ઉપયોગ વિભાગ દ્વારા ફક્ત વિશ્લેષણ અને સંશોધન હેતુઓ માટે માહિતીને સાંકળવા માટે જ કરવામાં આવશે. ઓળખ છતી કરી શકાય તેવી માહિતી, જેમ કે વિદ્યાર્થીનું નામ અથવા વિક્ટોરિયન સ્ટુડન્ટ નંબર (વીએસએન)નો માહિતીજૂથોને સાંકળવા ઉપયોગ કરવામાં આવતો નથી. કેટલીક વિદ્યાર્થી જનસાંખ્યિક માહિતી (એટલે કે, વર્ષનું સ્તર, લિંગ, ઉંમર, એબોરિજીનલ અને/અથવા ટોરસ્ટ્રેટ આઇલેન્ડર છે કે કેમ) વિભાગ દ્વારા સંચાલિત વહીવટી નોંધોમાંથી લેવામાં આવી છે અને તે સર્વેક્ષણ વહીવટને ટેકો આપવા માટે તૈયાર કરવામાં આવેલ સર્વેક્ષણ દરમ્યાન વ્યક્તિગત વિદ્યાર્થી લૉગિન આઇડી સાથે જોડાયેલ હોય છે.
ઓરિમા રિસર્ચ શાળા પ્રત્યેના દૃષ્ટિકોણ સર્વેક્ષણના વહીવટ અને ડેટા એકત્રીકરણને સરળ બનાવવા માટે સંશોધનના હેતુઓ માટે જ વિદ્યાર્થીઓની વ્યક્તિગત માહિતીનો ઉપયોગ કરશે. તમારા બાળકના પ્રતિભાવોની ગોપનીયતા હંમેશા સુરક્ષિત રહે તે નિશ્ચિત કરવા માટે, ઓરિમા રિસર્ચ વિભાગને જે સર્વેક્ષણ પ્રતિસાદ ફાઇલ પૂરી પાડશે તેમાં વ્યક્તિગત રીતે ઓળખી શકાય તેવી માહિતીને નોંધવામાં આવશે નહીં. બધી જ માહિતી ઓસ્ટ્રેલિયા સ્થિત સર્વરો પર સંગ્રહિત કરવામાં આવે છે અને આ પ્રોજેક્ટ પર કામ કરી રહેલા કર્મચારી સિવાય અન્યો માટે તેમાં દાખલ થવા પર પ્રતિબંધ છે.
તમારા બાળક વિશે એકત્ર કરવામાં આવેલી તમામ માહિતીનું સંચાલન પ્રાઇવસી ડેટા એન્ડ પ્રોટેક્શન એક્ટ 2014 (વીઆઇસી), હેલ્થ રેકોર્ડ્સ એક્ટ 2001 (વીઆઇસી) અને પબ્લિક રેકોર્ડ્સ એક્ટ 1973 (વીઆઇસી), તેમજ વિભાગનની શાળાઓની ગોપનીયતા નીતિ અનુસાર કરવામાં આવશે. કૃપા કરીને નોંધ લેશો કે ઉપરોક્ત કાયદા અને અમારી નીતિને અનુરૂપ એવા સંજોગો હોઈ શકે છે કે જેમાં તમારા બાળક દ્વારા પૂરી પાડવામાં આવેલી માહિતીની જાણ કરવી કાયદાની રૂએ અમારા માટે આવશ્યક હોઈ શકે છે. ઉદાહરણ તરીકે, જ્યારે તમારા બાળકના આરોગ્ય અને સલામતીને જોખમ હોય.
પરિણામો કઇ રીતે અહેવાલિત કરવામાં આવશે?
સંકલિત રાજ્યવ્યાપી સર્વેક્ષણ માહિતીનો ઉપયોગ, શરૂઆતનાં પગલાં પર અહેવાલ આપવા માટે કરવામાં આવશે અને તેનો ઉપયોગ વિદ્યાર્થીઓની સહભાગિતા અને સુખાકારીને લગતાં મુદ્દાઓની જાહેર ચર્ચામાં પણ થઇ શકે છે. સર્વેક્ષણ માહિતીનો અગાઉ કેવી રીતે ઉપયોગ કરવામાં આવ્યો છે તેના ઉદાહરણમાં શાળા સમુદાય માટે તૈયાર થતાં વાર્ષિક અહેવાલમાં, કાર્યરીતિ સારાંશમાં વિદ્યાર્થીઓની સહભાગીતાના સ્તરના અહેવાલનો સમાવેશ થાય છે.
સર્વેક્ષણ પરિણામો સર્વેક્ષણના સમયગાળા દરમિયાન એકંદર સ્વરૂપમાં શાળામાં પણ પાછા અહેવાલિત કરવામાં આવશે. વ્યક્તિગત વિદ્યાર્થીઓ વિશેની માહિતી અથવા પરિણામો શાળાઓને આપવામાં આવશે નહીં. અહેવાલોમાં ઉપલબ્ધ કરવામાં આવેલા તમામ સર્વેક્ષણ માહિતી ફક્ત વિદ્યાર્થીઓના જૂથો માટે છે જેથી કોઇ પણ વ્યક્તિગત વિદ્યાર્થીની ઓળખ થઇ શકે નહીં. જ્યાં વિદ્યાર્થીઓની સંખ્યા ઓછી હોય, ત્યાં માહિતી દબાવી દેવામાં આવશે જેથી, શાળા તે જૂથના પરિણામો જોઇ શકશે નહીં.
તમારી શાળા માતાપિતા અને સંભાળકર્તાઓને સર્વેક્ષણના પરિણામોની જાણ કરી શકે છે.
	ભાગ લેવાના વિકલ્પો
આ સર્વેક્ષણમાં ભાગ લેવો સ્વૈચ્છિક છે. જો તમે તમારા બાળકને સર્વેક્ષણમાં ભાગ લેવડાવવા ઇચ્છતા ન હોવ તો, કૃપા કરીને તમારી શાળાને ivanhoe.ps@education.vic.gov.au before the survey commences on the 27th of May. થી સર્વેક્ષણ શરૂ થાય તે પહેલાં જણાવો.
સર્વેક્ષણની તૈયારીઓને સરળ બનાવવા માટે વિદ્યાર્થીઓની વ્યક્તિગત માહિતી ઓરિમા રિસર્ચને આ ભાગ લેવાથી બાકાત રહેવાની પ્રક્રિયા પહેલાં આપવામાં આવશે. જો તમે તમારા બાળકને ભાગ લેવામાંથી બાકાત રાખવાનું પસંદ કરશો તો, તમારી શાળા એ સુનિશ્ચિત કરશે કે તમારા બાળકને સર્વેક્ષણમાં દાખલ થવાની માહિતી પ્રદાન ન કરવામાં આવે. સર્વેક્ષણનાં અંતે ઓરિમા રિસર્ચ દ્વારા વિદ્યાર્થીઓની માહિતી કાઢી નાખવામાં આવશે.
જો તમારી શાળાને ઉપર જણાવ્યા મુજબ, સર્વેક્ષણ શરૂ થવાની તારીખ પહેલાં સંમતિ નહીં આપતો ઇમેઇલ મળશે નહીં, તો તેનો અર્થ એ છે કે તમે તમારા બાળકને 2024 શાળા પ્રત્યેનાં દૃષ્ટિકોણ સર્વેક્ષણમાં ભાગ લેવા માટે સંમતિ આપો છો.


તમારા બાળકને જે પ્રશ્નોનાં જવાબ આપવા માટે કહેવામાં આવશે તે, સહિતની આ સર્વેક્ષણ વિશેની વધુ માહિતી માટે કૃપા કરીને વિભાગનાં સર્વેક્ષણ માહિતી પૃષ્ઠની મુલાકાત લો.
જો તમારે વધુ માહિતીની જરૂર હોય તો, તમારા બાળકનાં શિક્ષક સાથે વાત કરો અથવા વિભાગનો school.surveys@education.vic.gov.au પર સંપર્ક કરો.

નિષ્ઠાપૂર્વક આપના,
શિક્ષણ વિભાગ, વિક્ટોરિયા

